
	ՀՀ վարչապետի աշխատակազմի ծրագրերի փորձաքննության վարչության
եզրակացություն
	2017թ. հոկտեմբերի 5-ի ՀՀ կառավարության 42-րդ նիստի արձանագրության 12-րդ կետով հավանության արժանացած «ՀՀ-ում առաջացած ռադիոակտիվ թափոնների և աշխատած միջուկային վառելիքի անվտանգ կառավարման ռազմավարությունը» և վերջինիս պահանջներից բխող «2018-2026թթ. միջոցառումների ծրագրի իրականացումն ապահովող գործողությունների պլան-ժամանակացույցի» (N2 հավելված) առանձին միջոցառումները պետական եկամուտների վրա ունեն կամ կարող են ունենալ անմիջական ազդեցություն (մասնավորապես՝ 4-րդ, 5-րդ կետեր):  
	Հայտնում ենք, որ վերոնշյալ նախագիծը ուղղված է միջին մակարդակի ռազմավարական փաստաթղթի դրույթների իրականացմանը, որը չի առաջացնում պետական եկամուտների վրա ազդեցություն: Ինչ վերաբերվում է նախագծով նախատեսվող միջոցառումների իրականացման համար անհրաժեշտ միջոցների ներգրավման հարցին՝ հայտնում ենք, որ նախատեսվում է դրանք ներգրավել միջազգային ընկերություններից և դոնոր երկրների կողմից տրամադրվող նպատակային օգնության շրջանակներից: Այս պահին հնարավոր չէ գնահատել միջոցառումների իրականացման համար պահանջվող միջոցների ծավալը, Ազգային Օպերատորի հիմնադրումից հետո միջազգային աջակցության շրջանակներում կիրականացվի նախատեսվող միջոցառումների համար միջոցների ծավալի գնահատում: 
Միևնույն ժամանակ հանյտնում ենք, որ նշված 4-րդ և 5-րդ կետերի իրականացումը, արդեն իսկ մասամբ մեկնարկել են՝ հաշվի առնելով ՀՀ-ԵՄ Համապարփակ և Ընդլայնված Համագործակցության Համաձայնագրով և ՀՀ ԱԺ-ի կողմից 2013 թվականին վավերացրած Աշխատած վառելիքի և ռադիոակտիվ թափոնների անվտանգության մասին Համատեղ Կոնվենցիա-ի դրությներով (Կոնվենցիան Հայաստանի Հանրապետության համար ուժի մեջ է մտել 2013թ. օգոստոսի 20-ին) ստանձնած պարտավորությունները:


